
Švėntas velīkas 

 

Ožgavieniū šormolīs nodundiejė, 

Tujau gavienė prasėdiejė. 

Žmuonis puosninkautė pradiejė 

Ėr onkstėi rītmetēs i raruotus skobiejė. 

 

Ka jau Velīkas prėartiejė, 

Vėsė anuoms ruoštėis pradiejė. 

Kėimus šlavė, longus pluovė 

Ėr dėdėlė kiaulė papjuovė. 

 

Palūpi rūkė, vėrė, 

Krienas ruovė, tarkavuojė, 

Pīragus kepė, alo darė, 

Kiaušius margėna ė dažė. 

 

Velīku rīta varpā soskombiejė 

Ė bažnīčiū būgnā sodundiejė. 

Žmuonis vėsās kelēs ė takelēs 

I Kristaus Prėsėkielėma skobiejė. 

 

Vuo ka pu mėšiū i nomus parskobiejė, 

Toukart ė linksmībės prasėdiejė. 

Kiaušēs kūlies, rėtėniejė 

Ė kėts kėtam daug laimės linkiejė! 

 


